Вячеслав Гайзер: «2014 во помӧдз кӧртымысь мынтысьӧмсӧ да му вот ыдждасӧ кутасны артавны мулӧн водзынса вына кадастрӧвӧй донъялӧм серти» 

Канмусянь му кадастрӧвӧй донъялӧмлӧн  выльмӧдӧм нормативъясыс лоасны вынаӧсь 2015 вося тӧвшӧр тӧлысь 1 лунсянь.

Кыдзи висьталіс  Коми Республикаса юрнуӧдысь, мулысь кадастрӧвӧй донъялӧмсӧ нуӧдӧны вит во чӧжӧн ӧтиысь оз гежӧдджыка федеральнӧй оланпастэчаслӧн корӧмъяс  серти, медым тӧдмавны му вот кузя вот базасӧ, мый ставнас мунӧ муниципальнӧй юкӧнъяслӧн сьӧмкудъясӧ.  Кадастрӧвӧй доныс сідзжӧ лоӧ му участокъясӧн вӧдитчӧм вылӧ кӧртым рӧштшӧт вӧчӧм вылӧ подулӧн. Коми Республика мутасын олан пунктъясса муяслысь канмусянь кадастрӧвӧй донъялӧмсӧ вӧлі эштӧдӧма 2013 воын. Выль кадастрӧвӧй донъялӧм серти артмӧ сідзи, мый ӧтиклаын кӧртымысь мынтысьӧмыс да му вот ыдждаыс тӧдчымӧн содісны, а мӧдлаын, мӧдарӧ, чинісны. Ӧтиклаас кӧ воштӧмыс лоӧ овмӧс нуӧдысь субъектъяслӧн, мӧдлаын – меставывса сьӧмкудъяслӧн.

«Миян дорӧ шыӧдчӧны асшӧр уджалысьяс, муниципалитетысь йӧз сы кузя, мый нуӧдӧм кадастрӧвӧй донъялӧм серти му участокъясӧн вӧдитчӧмысь кӧртымысь выль мынтысьӧмыс ёсьмӧдас социальнӧй да экономическӧй олӧмсӧ. Та вӧсна ме тшӧкті республикаса Веськӧдлан котырлы таво вылӧ кольны водзынджык вына нормативъяссӧ да нуӧдны мулысь выль кадастрӧвӧй донъялӧм. Вӧр-ва да гӧгӧртас видзан министерстволы тшӧктӧма лӧсьӧдны  мулысь канмусянь выль кадастрӧвӧй донъялӧм нуӧдӧм кузя календарнӧй план 2014 вося ӧшым тӧлысь 1 лунӧдз уджъяс эштӧдӧм вылӧ кадколастӧн», - пасйис Вячеслав Гайзер. 
